
బాకంపంబు మనంబునం బెనుపఁగా నైరావతోచ్చైశ్శ్రవ

స్స్వీకారంబున దిక్కులం దిరుగ వచ్చెన్ దేవకీనందనా!

	వ.	
అది యట్లుండనిమ్ము.

	క.	
ఇటమీఁద నాకు నరకుఁడు

కుటిలమతిం గీడు చేయఁ గోరేడు నతనిం

జటులతరచక్రధారా

త్రుటితశిరఃకమలుఁ జేయు తోయజనాభా!



	 135







	క.	
ఈవైనతేయు నెక్కినఁ

గావింపఁగ రానిపనులుఁ గలవే నీకున్

గోవింద! తిరుగు నీతఁడు

దేవతలకుఁ డిరుగ రాని తెరువున నైనన్.

	చ.	
అనుడు జనార్దనుండు నరకాసురుఁ జంపుట కింత యేల నీ

కనిమిషనాథ! మున్ బదరికాశ్రమతాపసపంక్తి ముందటం

గినిసి ప్రతిజ్ఞ చేసి రణకేళికి నప్పుడ పోపువాఁడనై

పనివడి నేఁ దలంచితి సుపర్ణుని నాతఁడు వచ్చె నింతలోన్.

శ్రీకృష్ణుఁడు సత్యభామతో నరకాసురుని వధింపఁ బోవుట

	ఉ.	
నావుడు నింద్రుఁ డుబ్బ యదునాయకుఁ డప్పుడ సత్యభామతో

నావిహగేంద్రు నెక్కి వివిధాయుధుఁడై వియదంతరంబుపై

త్రోవఁ జనంగ నాతఁడునుఁ దోడన యభ్రగజంబు నెక్కి సం

భావనఁ గొంతద వ్వరిగి పాసి చనం దనవీటిచోటికిన్.

	గీ.	
హరియు మహిష్మతీపురి కరుగుదెంచి

రక్షగాఁ జుట్టి తిరిగెడు రాక్షసులకు

దొలుత జముబానసమునింటి త్రోవ చూపి

పాంచజన్యంబు చేనంది బలము మెఱసి.

	గీ.	
కత్తివాతులతో నూరు గాచి తిరిగి

యాడు [1]మురపాశముల గాంచె నాఱువేల



	 



	↑ మురు పాళెముల

"https://te.wikisource.org/w/index.php?title=పుట:ఉత్తరహరివంశము.pdf/78&oldid=378568" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 24 జనవరి 2022న 05:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

